
EI MILOI GORPUTZ 
Mundua ez da halere dardaratu, 

«Pas de problème: les noirs, ça 
pousse vite», esan zidan atzo ba-
tek. (Alegia: koskarik ez, bellzak 
azkar ugaltzen bait dira). Bi miloi 
hil, herri bat nabarmenki zanpa-
lua, genozidio kupidagabe bat gure 
begien aurrean obratu; eta, arra-
postu: «ça pousse vite»... 

Iritzi lotsagabe horrek ba du, ha-
lere, sustrai sakonik; Biafrako ara-
zoa goitik behera izan bait da gu-
re soziedade eta mundu guziaren 
gaiztakeria funtsezkoaren argibide 
gorria. 

U Thantek ahalkerik gabe hitze-
gin du Monrovian: «O.N.U.-k ez du 
bigarren Katanga bat nahi. Hura 
500 kiloi dolar kostatu zitzaizkion 
gure Erakundeari»... Bi miloi per-
tsona hil? Herri bati askatasun-
eskubidea ukatu? Hori ez da ezer 
O.N.U.-'ren 500 miloi horien al-
dean... Noski'. 

Kouchner'en Txostenak jakinara-
zi duenez, Biafrako eritegietan, go-
setearengatik eta bonbaketengatik, 
mila bat lagun hiltzen ziran egu-
nero aspaldi honetan. Eutsi egin 
diote halere Binfratarrek Lagosko 
harmadari bi urte t'erdiz; eta hau 
janaririk gabe eta iskilurik gabe 
(fusila bakar bat Biafrako bost gu-
darirentzako!). 

Herri txiki bat estadu edo erre-
suma sakratuaren kontra jaiki da, 
eta hauxe da pekaturik larriena; 
mendebaldeko eta ekialdeko erre-
sumak bat bait dira horri buruz: 
«gure menpean ditugun herriak le-
her ditezela, baina geldiu. U Than-
tek ez du berritu besterik egin Es-
tadu sakratu guzien abotsa. Estadu 
guziak ados dira mundu guziko he-
rri guziak errespeturik gabe trata-
tzeko. 

Zortzi miloi Ibo bizt ziran Bia-
fran. Eta zer da hori? Nigeriak 55 

miloi ditu. Txikienari dagokio isil-
tzea eta men egitea 

Beste oinarri bat: Biafrako Iboak 
kristau dira; Nigeriako Hausak be-
rriz mahomatar. Bestetik Biafrako 
diru-etekinak Nigeria osokoen er-
dia baino gehiago dira (petroleoa-
ren 2/3 Biafran daude). Orain dala 
15 urte jario-arazten du Shellek 
hango petroleoa Oloibiri deritzan 
herrian. Eta Wilsonen gobernu «so-
zialistak», Shellen negozioak zaitze-
kotan, «Saladin» eta «Saracem» tan-
ke modernoak saldu dizkio Nige-
riari... 

Moskuko «marxista-leninistak» ez 
dute bestela jokatu nahi izan. Mun-
du guziko moskuzaleek, Pravdaren 
esanari hertsiki jarraituz, «indar 
progresisten» arrakasta eta garai-
tzauena txalotu dituzte... Harmatan 
altxatako herri bat desegitea ber-
tute bat da, itxura danez. «Progre-
sismoa»Ten aurrerapen hau lortze-
ko, jakina danez, Brexnerek eta 
Wilsonek eskuz-esku jokatu dute; 
eta Londresko «sozialistek» tanke 
berriak saldu dituen bezala, Mos~ 
kuko «sozialistek» kañoiak, llyu-
xin'ak, eta Mig-15 eta Mig-17-ak 
saldu dituzte ugari. Marxista-leni-
nistak eta sozial-demokratak elka-
rraditu egin dira azkenean; ez so-
zialismoa elkarren errespetuan erai-
kitzeko, bi miloi Ibo hil eta Shellen 
interesak salbatzeko baizik. 

Behar zan guzia ahaztu dute hor-
tarako. 

Nola hasi zan Ojukwuren matxi-
nada odoltsua? 1966-eko Maiatzatik 
Urrilara, bost hilabete latzetan, Ni-
geriatarrek 30.000 Ibo hil zituzten 
Nigeriako Iparraldean, Biafratik a£ 
beraz. Bazter haietan bizi ziran gai-
nerako Biafratarrak zeharo ikara-
turik, Biafra aldera sartzea erabaki 
zuten; eta hilabete labur batzutan, 
dana utzirifc eta oihanalc gurutza-
tuz, betifco herritarrez gain, beste 
2.000.000 Ibo bildu ziran aberrira, 
Nigeriako bazter arriskutsuak utziz. 
Une hortantxe erabaki zuen Oju-
kwu Biafratarrak Lagosen kontra 
gerran altxatzea. Piskanaka piska-
naka hestutu egin da odolezko ge-
rria, eta egun hauetan Biafra ito 
egin da. 

De Caullek izan zituen hitz atse-
gin batzuk, herrien autodetermina-
zio-eskubideaz»; bainan ez zan au-
rrerago joan, eta laster poliiikatik 
erretiratu zan. Zer entzun dugu 
besterik? Ezer gutxi. Dinamarkako, 

Noruegako eta Sueziako Eliza pro-
testanteek egin dute gehienik. 

Argelitarrek Nigeria lagundu du-
te, soldaduak bidalduz (ez zaie ko-
meni bertako Berebertarrek kon-
fiantzarik hartzea...). Gauza bera 
Egiptok. 

Azkenean Biafrak potto egin du. 

Sartre, S. de Beauvoir, Pouillon 
eta L. Schwartzen abotsa entzun 
dugu berriz ere, aldi hontan geno-
zidioaren kontra garratz eta gogor. 
Hitz negarti eta hotzz batzuk en-
izun dira Vaticanon, biharamunean 
bertan ukatuak ( eta aste honetan 
guztiz Nigeriaren aldekoak). Beste 
anitz lekutatik hitz ustel asko, Wil-
sonen ahotik esate baterako (har-
mak saldu ondoren, ia-ia nega-
rrez...). Besterik ia deus ez. 

Eta ikaraz bete gaitu deserritik 
Ojukwuk egin duen deihadarrak: 
«Nere Agiriko hau dei goreneko 
batez bukatu nahi dut. Berriz ere 
ekin nahi diot lehenagoko nere ka-
rrasiari: nere herria ezereztatzetik, 
eta funditzetik salbatu beharra da-
go. Biafrako mugetan Nigeriak bur-
dinazko murru lodi bat eraiki nahi 
du, kanpotikako begiratzaileag uxa-
tzeko. Gauza bera egin nahi du La-
guntza-Erakundeekin, albistariekin, 
eta danekin. Nigeriak ez du, hain 
zuzen, inolaz ere munduak han ziur-
ki gertatuko dana jakitea nahi... 
Arren eta arren, beraz, eskatzen 
diot munduari Nigeria era guztie-
tara behartu dezan; segurtatu egin 
behar dira nere herriak behar di-
tuen janariak». 

Bi miloi pertsonaren odolak eta 
neke etsiak ez dute besterik lortu. 
Gure ifernu honetan zer axola zaio 
inori etnia baten bizia? Ba gene-
kien; ezer ez. Biafrako trajeria ezin-
sinistuzkoak gogorazi egin digu. Ma-
taderira herri bat eramatea ez da 
zilegi. 

Herrien nazio-as.katasuna, dauden 
erresuma guzien kontrato eskubidea 
da. Horregatik, Biafrari ez zaio la-
guntzarik inundik heldu; gorri ala 
txuri, erresumak aparato bat bait 
dira aurrenik; eta, aparato gisa, es-
kubide guzien ukatzaile. 

Bi miloi hil! Ikasiko ahal dugu! 
Zeren-eta munduaren izanaz arran-
guratzea bidezkoa izanik ere, mun-
dua dan bezalakoa da; eta dan be-
zalakoa dala ahaztu gabe jokatu 
behar da. Eskubidea ez da ezer 
erresumen aurrean; erresumek ez 
dute indarra eta interesik itsusiena 
baizik begiratzen. Honetan, danak 
dira berdinak. Douglas Bravoren ha-
usteak hildo beretik jotzen du. 

Nagargarria, nazkagarria, jasan-
ezina. Bai, Bainan egia: 

Etsi egin behar, beraz? 

Ez, nik uste. Baina pikuetatik 
jetxi behar, dudarik gabe bai eta 
bai. 

